ՀԻՄՆԱՎՈՐՈՒՄ

1. Իրավական ակտի անհրաժեշտությունը (նպատակը). 

Նախագծի նպատակն է Հայաստանի Հանրապետության ֆինանսների նախարարության աշխատակիցների համար նոր համակարգչային տեխնիկայի, հեռախոսների և կահույքի ձեռքբերումը:
2. Ընթացիկ իրավիճակը և խնդիրները
ՀՀ  ֆինանսների նախարարության աշխատակիցների մի մասի կողմից շահագործվող համակարգչային տեխնիկան ֆիզիկապես և բարոյապես մաշված է, և լիովին չի բավարարում ներկայումս օգտագործվող ծրագրային ապահովման համակարգերի պահանջներին: Շահագործվող կահույքի մի մասը հնամաշ է և ենթակա է փոխարինման: Բացի այդ ՀՀ ֆինանսների նախարարության թեժ գծի ծառայությունների պատշաճ կազմակերպման համար անհրաժեշտ են  նոր հեռախոսներ և համապատասխան հանգույցներ:

3. Առաջարկվող կարգավորման բնույթը
 Նոր համակարգչային տեխնիկայի, հեռախոսների և կահույքի ձեռքբերման համար անհրաժեշտ ֆինանսնական միջոցների ապահովման նպատակով միջծրագրային վերաբաշխում իրականացնելը:

4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ֆինանսների նախարարության կողմից: 
5. Ակնկալվող արդյունքը
ՀՀ ֆինանսների նախարարության աշխատակիցների կողմից շահագործվող համակարգչային տեխնիկայի արդիականացում, աշխատանքային պայմանների բարելավում:
ՏԵՂԵԿԱՆՔ 

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ

